ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ՝ 2020 ԹՎԱԿԱՆԻ ՍԵՊՏԵՄԲԵՐԻ 24-Ի N 1572-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
  Հայաստանի Հանրապետության սննդամթերքի անվտանգության տեսչական մարմնի (այսուհետ՝ Տեսչական մարմին), Ռոսգրանստրոյ Դաշնային պետական հաստատության և «Սմարթ գործակալություն» սահմանափակ պատասխանատվությամբ ընկերության միջև 2018 թվականի հուլիսի 5-ին կնքված N 46-02/18 պայմանագրով սահմանված գույքը սեփականության իրավունքով հանձնվել է Հայաստանի Հանրապետությանը՝ Այրում-Ջիլիզա սահմանային հսկիչ կետի վերակառուցման և տեխնիկական զինման համար:
 Նշված գույքը Հայաստանի Հանրապետության կառավարության՝  2019 թվականի հունիսի 6-ի թիվ 725-Ա որոշմամբ ամրացվել Է Տեսչական մարմնին: 
Նշված գույքը ըստ նշանակության օգտագործելու համար անհրաժեշտ էր այն ամրացնել տեսչական մարմնի ենթակայության «Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն պետական ոչ առևտրային կազմակերպությանը (այսուհետ՝ ՀԱԲԼԾԿ) Այրում-Ջիլիզա սահմանային հսկիչ կետում սահմանային վերահսկողության շրջանակներում լաբորատոր փորձաքննություններ անցկացնելու նպատակով: Հայաստանի Հանրապետության կառավարության՝  2020 թվականի սեպտեմբերի 24-ի թիվ 1572-Ա որոշմամբ անժամկետ և անհատույց օգտագործման իրավունքով նշված գույքն ամրացվել Է ՀԱԲԼԾԿ-ին: Սակայն, հաշվի առնելով նշված գույքի բնույթը, անհրաժեշտ է այն հանձնել ՀԱԲԼԾԿ-ին սեփականության իրավունքով:
Հարկ է նշել, որ ՀԱԲԼԾԿ-ն, համաձայն Հայաստանի Հանրապետության կառավարության՝ 2005 թվականի հունվարի 13-ի 103-Ն որոշման 3-րդ կետի «ե» ենթակետի և 4-րդ կետի «ե» ենթակետի, լիազորված է իրականացնել բուսասանիտարական հետազոտություններ, և վերջինս Հայաստանի Հանրապետությունում հավատարմագրված բուսասանիտարական  հետազոտությունների փորձարկումներ իրականացնող միակ լաբորատորիան է: 

2. Առաջարկվող կարգավորման նպատակը և բնույթը․
Նախագծով առաջարկվում է Հայաստանի Հանրապետության կառավարությանը ենթակա սննդամթերքի անվտանգության Տեսչական մարմնի, Ռոսգրանստրոյ Դաշնային պետական հաստատության, «Սմարթ գործակալություն» սահմանափակ պատասխանատվությամբ ընկերության միջև 2018 թվականի հուլիսի 5-ին կնքված N 46-02/18 պայմանագրով այդ պայմանագրի հավելվածներով Հայաստանի Հանրապետության սեփականության իրավունքով տրված և Տեսչական մարմնին ամրացված գույքը հետ վերցնել և սեփականության իրավունքով հանձնել Հանրապետական անասնաբուժասանիտարական և բուսասանիտարական լաբորատոր ծառայությունների կենտրոն պետական ոչ առևտրային կազմակերպությանը:

3. Նախագծի մշակման գործընթացում ներգրավված ինստիտուտները և անձինք 
	Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի և Սննդամթերքի անվտանգության տեսչական մարմնի կողմից։
4. Ակնկալվող արդյունքը
Նախագծի ընդունումը թույլ կտա Տեսչական մարմնի, Ռոսգրանստրոյ Դաշնային պետական հաստատության, «Սմարթ գործակալություն» սահմանափակ պատասխանատվությամբ ընկերության միջև 2018 թվականի հուլիսի 5-ին կնքված N 46-02/18 պայմանագրով այդ պայմանագրի հավելվածներով Հայաստանի Հանրապետության սեփականության իրավունքով տրված գույքը օգտագործել պայմանագրով սահմանված նպատակի համար:

5․ Այլ տեղեկություններ (եթե այդպիսիք առկա են)
Նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում։
6․ Կապը ռազմավարական փաստաթղթերի հետ. 2050 Հայաստանի վերափոխման ռազմավարություն, Կառավարության 2021-2026թթ. ծրագիր, ոլորտային և/կամ այլ ռազմավարություններ․

